
მ ო ხ ს ე ნ ე ბ ი თ ი       ბ ა რ ა თ ი


ბატონო დავით,

	მოგახსენებთ, რომ უკრაინაში მიმდინარე მოვლენებთან დაკავშირებით თქვენი სიტყვიერი დავალების შესაბამისად და სამინისტროს დელეგაციის უკრაინაში ვიზიტის დროს შემუშავებული უკრაინის ჰუმანიტარული დახმარების ღონისძიებათა კომპლექსის ფარგლებში, საგანგებო სიტუაციების კოორდინაციისა და რეჟიმის დეპარტამენტმა, სამინისტროს შესაბამის სტრუქტურულ ერთეულებთან და კერძო სექტორთან მჭიდრო თანამშრომლობის გზით მოამზადა უკრაინისთვის გადასაცემი მედიკამენტებისა და სამედიცინო დანიშნულების საგნების ნუსხა უკრაინის მხარის მიერ იდენტიფიცირებული საჭიროებების გათვალისწინებით. 

[bookmark: _GoBack]	ზემოაღნიშნულთან დაკავშირებით მოგახსენებთ, რომ უკრაინისთვის ჰუმანიტარული დახმარების გაწევის მიზნით მიზანშეწონილად მიგვაჩნია მომზადდეს საქართველოს მთავრობის განკარგულება, რომელიც გაითვალისწინებს შემდეგ აქტივობებს:

1. საქართველოს მთავრობის სარეზერვო ფონდიდან მოხდეს თანხის გამოყოფა:

1.1. დანართი 1-ით (მედიკამენტების ნუსხა) და დანართი 2-ით (სააფთიაქო ჩანთა) განსაზღვრული მედიკამენტების და სამედიცინო დანიშნულების საგნების შესყიდვის მიზნით;

1.2. ჯანმრთელობის დაცვის სახელმწიფო პროგრამების ფარგლებში (საქართველოს მთავრობის 2013 წლის 31 დეკემბრის №397 დადგენილება) შესყიდული და უკრაინის ჰუმანიტარული დახმარების მიზნით გაცემული მარაგების (დანართი 3, 4, 5) შევსების მიზნით. ამასთან, მარაგების შესავსებად გამოყოფილი საბიუჯეტო თანხები დაემატოს იმ სახელმწიფო პროგრამების ასიგნებებს, რომელთა ფარგლებში მოხდა მედიკამენტების და სამედიცინო დანიშნულების საგნების გაცემა, კერძოდ:

1.2.1. სსიპ „სოციალური მომსახურების სააგენტოს“ ბალანსზე არსებული დიაბეტის სამკურნალო პრეპარატები დანართი 3-ის შესაბამისად („დიაბეტის მართვის“ პროგრამა);

1.2.2. სამინისტროს ბალანსზე არსებული ჰემოდიალიზისათვის საჭირო სადიალიზე საშუალებები და მასალა დანართი 4-ის შესაბამისად („დიალიზის და თირკმლის ტრანსპლანტაციის“ პროგრამა);

1.2.3. სსიპ ”ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის  ეროვნულ ცენტრის” ბალანსზე არსებული ვაქცინები და ასაცრელი მასალები (შპრიცები და უსაფრთხო ყუთები) დანართი 5-ის შესაბამისად („იმუნიზაციის“ პროგრამა);

1.2.4. სამინისტროს სახელმწიფო კონტროლს დაქვემდებარებული საჯარო სამართლის იურიდიული პირების ბალანსიდან მოიხსნას მე-3 (სსიპ „სოციალური მომსახურების სააგენტო“) და მე-5 (სსიპ „ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი“) დანართებით განსაზღვრული საქონელი და გადაეცეს სამინისტროს შემდგომი განკარგვის მიზნით;

1.3. ჰუმანიტარული ტვირთის უკრაინაში ტრანსპორტირების მიზნით (დანართი 6).

2. უკრაინას გადაეცეს სამინისტროს ბალანსზე არსებული სამედიცინო დანიშნულების საგნები დანართი 7-ის შესაბამისად;

3. უზრუნველყოფილ იქნეს საჭირო ღონისძიებები დანართი 8-ით განსაზღვრული შპს „სახალხო აფთიაქის“ მიზნობრივი ჰუმანიტარული დონაციის უკრაინისთვის გადაცემის მიზნით.

	ასევე, დანართი 9-ის სახით წარმოგიდგენთ შესასყიდი/შესავსები საქონლის პროგნოზულ ხარჯებს და ჰუმანიტარული ტვირთის მთლიან პროგნოზულ ხარჯს.

	თქვენი თანხმობის შემთხვევაში გთხოვთ, დაავალოთ სამინისტროს ადმინისტრაციულ, ეკონომიკურ და იურიდიულ დეპარტამენტებს ზემოაღნიშნული ღონისძიებების შესრულებისთვის საჭირო პროცედურების განხორციელება.

დანართი 14 ფურცელი.

პატივისცემით,

საგანგებო სიტუაციების კოორდინაციისა
და რეჟიმის დეპარტამენტის უფროსი                                                 ზურაბ უტიაშვილი


